
2022 ᓯᒻᒥᓕᖕᓂᑦ ᐅᖄᓚᐅᑎᑦ ᐅᖓᕙᕆᐊᕈᑎᖏᑕ ᓄᑖᕈᖅᑕᐅᓂᖏᑦ: ᐱᔾᔪᑎᒋᔭᐅᔪᖅ, ᐸᕐᓈᖑᔪᑦ 

ᐃᓂᓪᓚᒋᐊᖃᖅᑕᖏᓪᓗ 

ᐸᕐᓈᖑᔪᖅ ᑕᔅ ᐃᐊᔅᐱ ᐊᒻᒪᓗ ᐳᕋᐃᔭᓐ ᑯᓄ - ᓄᑕᕈᖅᑎᑕᖅ ᐊᒃᑐᕝᕙ 2021 

ᐱᔾᔪᑕᐅᔪᖅ 

ᐅᓇ ᑎᑎᕋᖅᓯᒪᔪᖅ ᓴᖅᑮᔭᖃᖅᑐᖅ ᕿᒥᕐᕈᔾᔪᑎᒥᒃ ᑕᔅᓱᒪᐅᑉ ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓᑕ (SNP) ᓈᓚᐅᑎᓄᑦ 

ᐅᖓᕙᕆᐊᕆᔾᔪᑎᑦ ᑲᑎᖅᓱᖓᔾᔪᑎᖏᓂᒃ ᓱᕐᓗ ᖃᐅᒻᒥᑎᑦᑎᓪᓗᓂ ᐊᑐᕆᐊᖃᓕᖅᑐᓂᒃ ᓄᑕᕈᖅᑎᑦᑎᓂᒻᒥᒃ ᐊᑐᖅᑕᐅᓱᑉ 

ᐱᖁᑎᔾᔪᐊᖏᓂᒃ ᐊᕐᕋᒍᖓᓄᑦ 2022 ᖃᐅᔨᓴᐃᔾᔪᑎᒃᓴᓂᒃ. ᑕᐃᒪᓕ ᑖᒃᑯᐊ ᓄᑖᕈᕆᐊᕆᓃᑦ ᐊᑐᕆᐊᖃᕋᓗᐊᖅᖢᑎᒃ 

ᑭᖑᕙᖓᒐᓗᐊᖅᖢᑎᓪᓗ, ᑲᓇᑕᒥ ᑎᑎᕋᕝᕕᖓ ᑮᓇᐅᔭᖃᖅᑎᑦᑎᔪᓐᓇᐃᓪᓗᔪᑦ ᓴᓇᔭᐅᓂᒃᓵᓄᑦ ᑭᖑᓂᑦᑎᑐᑦ ᐊᑐᓐᓂᑯᓂᒃ. 

ᐱᓪᓗᒍ ᓈᓚᐅᑎᓄᑦ ᐅᖓᕙᕆᐊᕆᔾᔪᑎᑦ ᐊᑐᓛᒥᒃ ᑐᓴᐅᒪᔾᔪᑎᓄᑦ ᐃᑲᔫᑎᐅᒻᒪᑲ ᐊᐅᓚᑦᑐᓄᑦ ᓄᓇᒥ ᐊᒻᒪ ᑕᕆᐅᒻᒥ 

ᐊᕙᑎᐋᓃᑦᑐᒧᑦ, ᓯᕐᒥᓕᒃ ᐃᑲᔪᖅᑕᐅᔪᒪᔪᑦ ᐊᕙᑎᐊᓃᑦᑐᒥᒃ ᑕᓪᓗᕈᑎᐅᑉ ᐃᒪᖓ ᑲᓇᑕᐅᑉ ᓴᐳᒻᒥᔭᖓ ᑕᕆᐅᑉ (TINMCA) 

ᐊᑭᑐᔫᑎᒃᓴᑦ ᐊᑭᓕᐅᑎᒃᓴᖏᓄᑦ.  

ᓇᑭᙶᓐᓂᖓ  

ᑕᐃᑲᙵᑦ 2021, ᓯᕐᒥᓕᒃᑯᑦ ᐊᐅᓚᑦᑎᔪᑦ 5 ᐅᖓᕙᕆᐊᕆᔾᔪᑎᑦ ᑐᑦᑕᕝᕕᖏᓂᒃ (ᑕᑯᔭᒃᓴᓕᐊᖅ 1), ᐅᖓᕙᐃᕆᓲᑦ VHF 

ᓈᓚᐅᑎᒃᑯᑦ ᐅᖄᓚᐅᑎᓂᒃ ᐊᑐᖅᑕᐅᓲᑦ ᓴᓇᔨᑦᑎᓐᓄᑦ ᓄᓇᓕᐅᓪᓗ ᐸᖅᓴᐃᔨᖏᓄᑦ. ᑕᒃᑯᐊ ᐅᖓᕙᕆᐊᕆᔾᔪᑎᑦ ᓲᕐᓗ 

ᑎᒍᓯᓪᓗᑎᒃ ᓈᓚᐅᑎᑦ ᑐᓴᖅᓴᐅᔾᔪᑎᐊᓂᒃ ᐅᖓᕙᕆᐊᖅᖢᒍ ᐅᖓᓯᓐᓂᖅᓴᒧᑦ (ᖁᓖᑦ ᐅᖓᑎᖔᖏᓄᑦ ᑭᓛᒥᑕᑦ) ᑖᓐᓇ 

ᑐᓴᖅᑕᐅᒐᔭᙱᑦᑐᖅ ᓅᒋᐊᖅᖢᒍ ᓈᓚᐅᑎᓂᑦ-ᓈᓚᐅᑎᓄᑦ ᑐᓵᓂᐅᓲᓂᒃ, ᑕᑯᒃᓴᐆᔪᒥᒃ ᑐᙵᕕᓕᓐᓂᒃ ᐃᓱᖃᓲᑦ 25 

ᑭᓛᒥᑕᒥᒃ. ᐅᖓᕙᕆᐊᕆᔾᔪᑎᑦ ᐃᓂᓪᓚᒃᑕᐅᓯᒪᔪᑦ ᖁᑦᑎᓛᖑᔪᑦ ᖃᖅᑲᖏᓂᒃ ᐅᖓᓯᓛᒧᑦ ᐅᖓᕙᐃᔪᓐᓇᖁᓪᓗᒋᑦ 

ᒥᕐᖑᐃᖅᓯᕝᕕᒻᒥ ᐊᒻᒪᓗ ᐊᕙᑎᐊᓃᑦᑐᑦ ᓄᓇᒋᔭᖏᓄᑦ.  

 

ᑕᑯᔭᒃᓴᓕᐊᖅ 1. ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓᓂ ᐅᖓᕙᕆᐊᕆᔾᔪᑎᑦ ᐃᓂᖏᑦ.  

ᐊᑐᓂᑦ ᐅᖓᕙᕆᐊᕆᔾᔪᑎᑦ ᐃᓂᖏᑦ ᐊᑐᓲᑦ ᐊᔾᔨᖃᙱᑦᑐᒥᒃ ᓈᓚᐅᑎᐅᑉ ᓇᐄᓴᐅᑎᖏᓐᓂᒃ, ᑕᒪᓐᓇ ᓂᒃᓯᒃᓯᒪᓂᐊ 

ᐊᑐᖅᑕᐅᒐᔪᓲᖅ ᐊᐅᓚᑦᑎᓂᖏᒍᑦ ᒥᕐᖑᐃᖅᓯᕝᕕᓕᕆᔨᑦ (ᑕᑯᔭᒃᓴᓕᐊᖅ 2). ᑲᓇᑕᒥ ᒥᕐᖑᐃᖅᓯᕝᕕᓕᕆᔨᑦ ᓚᐄᓴᓐᓯᓖᑦ 

ᐊᑐᓃᖓᔾᔪᓂᒃ ᐅᖓᕙᕆᐊᕆᔾᔪᑎᖏᓄᑦ (ᓄᓇᒥ ᑐᑦᑕᕝᕕᑦ) ᑖᒃᑯᐊᓗ ᓈᓚᐅᑎᐅᑉ ᓇᐄᓴᐅᑎᖏᑦ ᐊᑐᓲᑦ; ᐊᕐᕌᒍᑕᒫᖅ 

ᐊᓯᔾᔨᕆᐊᖃᓱᑦ ᓴᓇᔪᓕᕆᔨᒃᑯᓐᓄᑦ ᑲᓇᑕᒥ. ᑐᓵᔪᓐᓇᑦᑕᑦ ᐱᐅᓛᖑᐃᓐᓇᓲᑦ ᒥᑦᑎᒪᑕᓕᐅᑉ ᑕᓯᐅᔭᖓᓂ, ᑲᖏᖅᖢᐃᑦ 

ᐊᕙᑎᐋᑕ ᒥᑦᑎᒪᑕᓕᐅᑉ, ᐊᒻᒪᓗ ᓇᑦᑎᓐᓇᐅᓂᐊᑕ ᐅᖅᑯᖔᖓᑕᓗ ᒥᑦᑎᒪᑕᓕᐅᑉ ᐊᑭᐊᖓᓂᑦ.  

 
ᑕᑯᔭᒃᓴᓕᐊᖅ 2. VHF ᓈᓚᐅᑎᓄᑦ ᓂᒃᓯᒃᓯᒪᔪᑦ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᖏᑕ ᐅᖓᕙᕆᐊᕆᔾᔪᑎᖏᓄᑦ ᐊᕙᑖᒍᑦ 

ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓᑕ. ᐅᔾᔨᕆᓗᒋᑦ ᐊᓯᔾᔨᐅᑎᔪᑦ ᐊᕐᕌᒍᒥᑦ 2022: ᖃᖅᑲᖓ ᑑᓕᐅᑉ/ᐊᑭᐊᖓᓂᑦ 8 

ᐊᔪᓕᖅᓯᒪᔪᖅ ᓴᓇᔭᐅᔭᕆᐊᓕᒃ; ᐱᖁᑎᖏᑦ ᓄᕗᐊᔾᔫᐃ ᕕᐅᓪᑦ 2 ᑕᐃᑲᓃᖢᓂ ᖃᖅᑲᖓ ᒧᐋᕆᓐ (ᓄᖅᑲᖅᑎᓯᒪᔭᖅ; 

ᑕᑯᓗᒍ ᑕᑯᔭᒃᓴᓕᐊᖅ 1) ᐊᓯᐋᓄᑦ ᓅᑦᑕᕆᐊᓕᒃ ᐅᑎᖅᑎᑕᐅᓗᓂ ᐊᐅᓚᔪᓐᓇᓐᓂᖓ. (ᑲᑎᑦᑐᖅ ᓈᓚᐅᑎᒃᑯᑦ ᑐᓵᔭᓄᑦ 

ᑐᙵᕕᖃᖅᑐᖅ ᐊᓯᔾᔨᖅᑕᐅᓂᖏᓄᑦ). 

 

ᒥᑦᑎᒪᑕᓕᐅᑉ ᐊᖑᓇᓱᒃᑐᓕᕆᔨᖏᑦ ᐊᐅᓚᑦᑎᓲᖑᒋᕗᑦ ᑕᓪᓕᒪᒃᑲᓐᓂᓐᓂᒃ ᓈᓚᐅᑎᓄᑦ ᐅᖓᕙᕆᐊᕆᔾᔪᑎᓂᑦ ᐊᕙᑎᐊᒍᑦ; 

ᑭᓯᐊᓂᓕ ᑖᒃᑯᐊ ᐊᕐᕌᒍᓕᒫᒧᑦ ᐊᑐᐃᓐᓇᐅᑎᑕᐅᓲᑦ ᑭᒃᑯᓕᒫᓄᓪᓗ ᐊᑐᖅᑕᐅᔪᓐᓇᖅᖢᑎᒃ.  

VHF ᓈᓚᐅᑎᑦ ᑐᓴᐅᒪᔾᔪᑎᑦ ᐊᑑᑎᖃᓪᓚᕆᒋᔭᑦ ᑐᓴᐅᒪᖃᑎᒌᓐᓂᒻᒧᑦ ᐊᖑᓇᓱᕝᕕᐅᓲᓂᒃ ᐊᕙᑎᐊᓂ. ᑲᓇᑕᐅᑉ 

ᒥᕐᖑᐃᖅᓯᕝᕕᓕᕆᔨᑦ ᓴᓇᔨᖏᑦ ᐊᑐᒍᔪᓲᑦ ᓈᓚᐅᑎᓂᑦ ᐊᐅᓚᑕᐅᔪᓄᑦ ᑲᒪᒋᔭᖃᖅᖢᑎᒃ ᐃᓗᐊᓂ ᒥᕐᖑᐃᖅᓯᕝᕕᐅᑉ, 

ᑕᒪᒃᑯᐊ ᑐᓴᐅᒪᔾᔪᑕᐅᓪᓗᑎᒃ ᑎᑎᕋᕝᕕᒻᒥᐅᑕᓄᑦ ᐊᒻᒪᓗ ᐃᖅᑲᓇᐃᔭᖅᑎᑦ ᐊᑯᓐᓂᐊᒍᑦ. ᑕᐃᒪᓕ ᑖᒃᑯᐊ ᒥᕐᖑᐃᖅᓯᕝᕕᐅᑉ 

ᓇᐄᓴᐅᑎᖏᑦ ᓈᓚᐅᑎᓄᑦ ᒪᑐᔭᐅᓯᒪᒐᓗᐊᖅᖢᑎᒃ, ᐊᑑᑎᖃᑦᑕᖅᓯᒪᒋᕗᑦ ᑭᒃᑯᓕᒫᓄᑦ ᓴᐳᒻᒥᕆᔾᔪᑎᔨᓄᑦ ᐊᑐᖅᑕᐅᓪᓗᑎᒃ 

(ᑎᑎᖅᑲᒃᑯᑦ ᐊᖏᖅᓯᒪᓂᐊᒍᑦ) ᒥᑦᑎᒪᑕᓕᐅᑉ ᑐᐊᕕᕐᓇᖅᑐᒧᑦ ᐸᖅᓴᐃᔨᖏᓄᑦ (SAR). ᖃᔅᓯᐊᖅᑎᖅᑐᑦ ᑲᑎᙵᔪᑦ 

ᐊᐅᓪᓛᖅᓯᒪᔪᓂᒃ ᑐᓴᖅᑎᑕᐅᖃᑦᑕᖅᓯᒪᔪᑦ ᒥᑦᑎᒪᑕᓕᐅᑉ ᐸᖅᓴᐃᔨᖏᑦ ᐃᑲᔪᖅᑕᐅᔪᒪᓪᓗᑎᒃ ᑐᐊᕕᓐᓇᖅᑐᒃᑯᑦ 

ᐊᑐᖅᑕᐅᓪᓗᑎᒃ ᑕᒪᒃᑯᐊ VHF ᓈᓚᐅᑎᑦ ᐅᖄᓚᐅᑎᖏᒍᑦ, ᐊᒻᒪᓗ ᑭᖑᓂᐊᒍᑦ ᑐᓴᐅᒪᖃᑎᒌᒍᑕᐅᓪᓗᑎᒃ ᐊᑯᓐᓂᐊᒍᑦ 

ᐱᓕᕆᐋᖃᖅᑎᓪᓗᒋᑦ ᐸᖅᓴᐃᓂᒻᒥᒃ ᐅᕝᕙᓘᓐᓃᑦ ᐃᑲᔪᖅᑕᐅᓇᓱᓕᖅᑎᓪᓗᒋᑦ. 

ᓯᕗᓂᑦᑎᓐᓂ, ᒥᕐᖑᐃᖅᓯᕕᒃᑦ ᐅᖓᕙᕆᐊᕆᔾᔪᑎᖏᑦ ᐊᑐᖅᑕᐅᒐᔭᕆᕗᑦ ᑖᒃᑯᓄᖓ ᓴᐳᒻᒥᔭᐃᔪᑦ ᑕᓪᓗᕈᑎᐅᑉ TINMCA 

ᐊᐅᓚᑲᖏᓐᓂᒃ – ᑕᒪᐃᓐᓄᑦ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᖏᑕ ᐃᖅᑲᓇᐃᔭᖅᑎᖏᓄᑦ ᐊᒻᒪᓗ ᓇᐅᑦᑎᖅᓱᖅᑏᑦ ᑲᒪᔪᑦ 

ᐱᔭᒃᓴᒥᓂᒃ ᐃᒪᖁᑎᖏᓐᓂᒃ ᑕᓪᓗᕈᑎᐅᑉ.  

ᐅᖓᕙᕆᐊᕈᑎᑦ ᐃᓂᖏᑦ ᐊᒻᒪᑦᑕᐅᖅ ᐊᐅᓚᔾᔪᑎᒋᓲᖏᑦ 

ᐊᑐᓂ ᑐᑦᑕᕝᕕᒋᔭᕗᑦ ᐅᖓᕙᕆᐊᕈᑎᓄᑦ ᓇᑉᐸᖅᑯᑎᖃᖅᑐᑦ, ᕚᑐᓂᒃ ᑲᑎᙵᐅᖅᑐᑦ, ᓯᕿᓂᒻᒧᑦ ᓄᒃᑭᓪᓚᐅᑎ, ᐊᓄᕆᒧᑦ 

ᑲᐃᕙᔾᔪᑎ ᓄᒃᑭᓪᓚᐅᑖ, ᑖᒃᑯᐊ ᐅᖓᕙᕆᐊᕆᔾᔪᑎᑦ, ᐅᔅᓯᒃᑐᑦ ᐊᕙᓗᒋᔭᖏᑦ ᐴᖁᑎᖏᑦ, ᐊᒻᒪᑦᑕᐅᖅ ᐃᐱᖅᓯᒪᐅᑎᑦ 

ᑭᓴᖅᓯᒪᔾᔪᑎᖏᑦ. (ᑕᑯᔭᒃᓴᓕᐊᖅ 3). ᑕᒪᒻᒥᑦᑎᐊᖅ ᐅᖅᑯᐋᖃᙱᑦᑐᒦᒻᒪᑕ ᖃᖅᑲᐃᑦ ᖄᖏᓐᓂᑦ. ᐱᓪᓗᒍ ᐅᖁᒪᐃᓐᓂᖏᑦ 

ᐊᒃᑎᒋᓂᖏᑕᓗ ᑕᒪᒃᑯᐊ ᓈᓚᐅᑎᑦ ᐅᖓᕙᐅᑎᖏᑦ ᓴᖅᑭᔮᓐᓂᖏᑕᓗ, ᐅᖓᓯᒃᑑᓪᓗᑎᒃ ᐃᓕᖅᑯᓯᖏᑦ ᓄᓇᖏᑕ, 

ᖁᓕᒥᒎᑦ ᐊᑐᖅᖢᑎᒃ ᑭᓯᐊᓂ ᑎᑭᑕᒃᓴᑦ, ᐅᓗᕆᐋᓇᙱᑦᑐᒥᒃ ᑲᒪᓇᓱᒃᖢᓂ ᐅᖓᕙᕆᐊᕆᔾᔪᑎᑦ ᓄᑖᕈᕆᐊᕈᑎᖏᓂᒃ. 

ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᖏᑦ ᓈᓚᐅᑎᓕᕆᔨᖏᑦ, ᑐᙵᕕᓕᑦ ᑳᓪᒍᕆᒥᑦ, ᓴᓇᔭᖃᓚᐅᖅᑐᑦ ᓯᕗᓪᓕᖅᐹᒥᒃ ᑖᒃᑯᓂᖓ 

ᐅᖓᕙᕆᐊᕆᔾᔪᑎᐅᑉ ᓂᒃᓯᓯᒪᖃᑎᒌᒍᑎᖏᓂᒃ ᐊᐅᔭᑕᒫᓪᓗ ᑎᑭᓲᖑᓪᓗᑎᒃ ᒥᑦᑎᒪᑕᓕᒻᒧᑦ ᑲᒪᒋᔭᖃᕆᐊᖅᑐᖅᖢᑎᒃ. 

ᓂᕆᐅᒋᔭᐅᓚᐅᖅᑑᒐᓗᐊᖅ, ᑭᖑᓂᐊᑕ 2022 ᓄᑖᕈᕈᑎᖏᑕ, ᐅᓄᓛᑦ ᐅᖓᔭᕆᐊᕆᔾᔪᑎᑦ ᓄᓇᖏᑦ ᐱᓕᕆᔭᐅᓂᕆᓲᖏᑦ 

ᐸᖅᑭᒃᖠᕈᑎᓂᓪᓗ ᐅᐸᑲᑕᒃᑕᐅᓂᕆᓱᖏᑦ ᐊᑯᓐᓂᖃᓕᓪᓗᑎᒃ ᐃᒻᒪᖃ ᒪᕐᕉᒃ ᐱᖓᓱᓄᑦ ᐊᕐᕌᒍᓄᑦ ᐊᑯᑦᑐᓂᖃᓕᓪᓗᑎᒃ.   

   
ᑕᑯᔭᒃᓴᓕᐊᖅ 3. ᖁᕝᕕᖕᓈᓗᒃ ᐅᖓᕙᕆᐊᕆᔾᔪᑎᐅᑉ ᓄᓇᖓ (ᓴᐅᒥᒃ); ᑐᓗᕆᐋᑉ ᕚᑐᓄᑦ ᑲᑎᙵᔪᖏᑦ ᐊᒻᒪ ᑖᒃᑯᐊ 

ᐅᖓᕙᕆᔾᔪᑎᖏᓄᑦ ᓂᐱᖃᐅᑎᖏᑦ (ᑕᓕᖅᐱᒃ). 

 

ᖃᓄᐃᒻᒪᑦ ᓄᑖᕈᕆᐊᖃᓐᓂᖏᑕ  

ᑕᒪᒻᒥᒃ ᐅᖓᕙᕆᐊᕆᔾᔪᑏᓐ ᐱᐅᓂᖅᓴᓂᒃ ᓇᑉᐸᖅᑯᑎᖃᕆᐊᓖᑦ ᐅᖓᓯᓐᓂᖅᓴᒧᑦ ᑐᓵᔭᐅᔪᓐᓇᖁᓪᓗᒋᑦ ᐅᖄᓚᔪᓄᑦ. ᐊᒻᒪ 

ᓄᑖᖑᔪᑦ ᕚᑐᓖᑦ ᓄᑭᖃᕈᓐᓃᖅᓴᕋᐃᓐᓂᖏᓄᑦ ᐅᑭᐅᑉ ᑕᖅᑭᖏᒍᑦ, ᑕᐆᕕᒡᔪᐊᖑᑎᓪᓗᒍ ᓯᕿᓐᓂᒻᒧᑦ ᓄᒃᑭᓪᓚᐅᑎᖓ 

ᐊᔪᖅᑎᓪᓗᒍ, ᑕᒪᒃᑯᐊ ᐅᓄᓐᓂᖅᓴᑦ ᕚᑐᑦ ᓂᒃᓯᒃᓯᒪᖃᑎᒌᒃᑐᑦ ᓄᑭᖃᔅᓲᔭᖅᑎᑦᑎᒐᔭᖅᑐᑦ ᐅᖓᕙᕆᐊᕆᔾᔪᑎᑦ 

ᐊᐅᓚᔪᓐᓇᓐᓂᐊᑕ.     

ᐅᖓᕙᕆᐊᕆᔾᔪᑎᖏᑦ ᖄᖓᓂ ᖃᖅᑲᐅᑉ ᒧᐋᕆᓐ ᓈᓚᐅᑎᓄᑦ (ᐅᓪᓗᒥ ᓄᖅᑲᖓᑎᑕᐅᔪᑦ) ᓅᑕᐅᔭᕆᐊᖃᕆᕗᑦ ᑕᐃᑯᖓ 

ᓄᕗᐊ ᕕᐅᓪᑦ ᐃᓗᐃᑦᑐᕈᕋᓱᓪᓗᒍ ᑐᓵᔭᐅᔪᓐᓇᓐᓂᖓ ᑕᐅᕘᓇ ᓴᓐᓂᕉᑉ ᓵᖔᖓᒍᑦ ᐊᑭᐊᑉ ᕿᑭᖅᑲᖓᑕ. ᑖᓐᓇᓗ ᐴᖓ 

ᐅᔅᓯᒃᓴᖅᓯᒪᔪᖅ ᖃᖅᑲᖓᓂ ᑑᓕᐅᑉ ᐊᓯᔾᔨᕆᐊᖃᕆᕗᖅ. ᐃᓚᖏᑦ ᖃᐅᔨᓴᐅᑎᕗᑦ ᑎᒃᑕᐅᓚᐅᒻᒪᑕ ᐊᕐᕌᒍᑐᐃᓐᓇᖅᖢᓂ 

ᐃᓕᔭᐅᓚᐅᑦᑎᓪᓗᒋᑦ - ᕿᑐᑦᑐᒐᐅᔭᖓ ᑎᒃᑕᐅᓪᓗᓂ ᑭᓯᐊᓂ ᐅᖓᕙᕆᐊᕆᔾᔪᑎᖓ ᓴᐳᒻᒥᓪᓗᓂ ᐱᓪᓗᒍ ᓴᕕᕋᔭᑦ ᐅᐋᔭᑦ 

ᐊᑦᑕᑕᖅᓯᒪᓂᖏᓄᑦ ᑖᔅᓱᒧᖓ. ᓄᑖᒥᑦ ᐅᖓᕙᕆᐊᕆᔾᔪᑎᐆᑉ ᐴᖓᓂᒃ ᓂᐅᕕᖅᖢᑕ ᑖᓐᓇ ᐅᓪᓗᒥ ᐃᓂᓪᓚᖓᑎᑕᕗᑦ 

ᓯᒡᔭᖓᓂ ᐊᑭᐊᖓᑕ ᖃᓂᒋᔮᑕ ᒥᕐᖑᐃᖅᓯᕝᕕᐅᓂᖓᓄᑦ ᑎᑎᖅᑭᕆᕝᕕᐊᑕ ᐊᐅᐸᖅᑑᔪᓪᓗ ᐃᒃᓯᕙᐅᑕᖏᑕ ᓴᓂᐊᓂ. 

ᑕᐃᒪᓕ ᑖᓐᓇ ᓅᑕᐅᔭᕆᐊᓕᒃ ᖄᖓᓄᑦ ᖃᖅᑲᐆᑉ ᑑᓕᐅᑉ ᕿᒥᕐᕈᐃᔪᓐᓇᖅᓯᒍᑦᑕ ᓄᓇᖏᓐᓂᒃ 2022 ᐃᓗᐊᓂ. ᑖᒃᑯᐊ 

ᐅᑎᖅᑎᑕᐅᒍᑎᒃ ᐅᖓᕙᕆᐋᕈᑎᒋᔭᐅᓲᑦ ᓈᓚᐅᑎᓄᑦ ᐃᑲᔪᐃᒐᔭᖅᑐᑎ ᑐᓴᖅᑕᐅᔪᓐᓇᖅᓯᓗᑎᒃ ᒥᑦᑎᒪᑕᓕᒻᒥ ᑕᐅᕙᙵᑦ 

ᑲᓇᖕᓇᓂ (ᐊᑖᖅᑐᓄᑦ) ᑐᖅᓱᑲᑦᑕᒃᑯᑦ ᐃᒪᕕᓕᐊᕆᐊᒧᑦ. 

ᒥᑭᓪᓚᕆᒃᑐᒥᒃ, ᐱᑕᖃᓐᓂᐊᕈᓂ, ᓄᑖᓂᒃ ᓴᓇᔾᔪᑎᐅᓲᓂᒃ ᓂᐅᕆᐊᖃᖅᑐᒍᑦ ᐱᔾᔪᑎᒋᓪᓗᒍ ᑕᒪᐃᓐᓂᒃ ᐊᑐᓲᑦ ᐊᕐᕌᒍᐊᓂ 

2018 ᓂᐅᕕᖅᑕᐆᕙᒌᓚᐅᒻᒪᑕ ᐅᒥᐊᔾᔪᐊᒃᑯᑦ ᓂᐅᕋᖅᑕᐅᓪᓗᑎᓪᓗ. ᓯᕐᒥᓕᐅᑉ ᐃᖅᑲᓇᐃᔭᖅᑎᖏᑦ ᑎᑎᖅᑭᕆᓗᑎᒃ 

ᐱᖁᑎᒋᔭᒥᓂᒃ ᐅᑭᐊᒃᓴᖓᒍᑦ 2021 ᑎᑭᓴᐃᓂᐋᓚᐅᖅᑐᑦ ᐅᑭᐊᒃᓴᒃᑯᑦ ᑲᔪᓯᔪᓐᓇᖁᓪᓗᒋᑦ ᐊᕐᕌᒍᒥᒃ 2022 

ᑭᖑᕝᕕᕈᑎᓂᒃ. 

ᐸᕐᓇᒃᑕᐅᓯᒪᔪᑦ ᐊᕐᕋᒍᑦᑎᓐᓄᑦ 2022 

ᓈᓚᐅᑎᑦ ᐅᖓᕙᕆᐊᕆᔾᔪᑎᖏᑕ ᓄᓇᖏᑦ ᑕᒪᐃᓐᓂᒃ ᐅᐸᒋᐊᓕᕗᑦ ᐊᕐᕌᒍᐊᓂ 2022. ᓴᓇᔭᐅᓂᖓ ᑕᐃᔅᓱᒪᓂ 

ᐃᓂᓕᐅᖅᓯᒪᓪᓗᓂ 2020-ᒥᑦ - ᑲᓇᑕᐅᑉ ᑎᑎᕋᕝᕕᖓ ᑮᓇᐅᔭᖃᓚᐅᖅᑎᓪᓗᒋᑦ ᑕᒪᐃᓐᓂᒃ ᓄᑖᕈᕈᑎᖏᓄᑦ 

ᑭᖑᕝᕕᐅᑎᖏᓂᒃ - ᑭᓯᐊᓂᓕ ᐊᕐᕌᒍᒧᑦ ᐱᔭᒃᓴᓕᒫᑦ ᓄᖅᑲᖅᑎᑕᐅᓪᓗᑎᒃ ᐱᓪᓗᒍ ᓄᕙᒡᔪᐊᖑᓂᕋᖅᑕᖅ ᓴᖅᑭᑕᐅᒻᒪᑦ. 

ᒪᕐᕉᒃ ᓈᓚᐅᑎᓕᕆᔩᒃ ᐊᐅᓪᓛᕋᔭᖅᖢᑎᒃ ᔪᓚᐄ 2022 ᒥᑦᑎᒪᑕᓕᒻᒧᑦ ᐱᔭᕇᖅᓯᔭᖅᑐᓪᓗᑎᒃ ᓴᓇᔭᒃᓴᒥᓂᒃ ᓄᑖᕈᓂᒻᒧᑦ 

ᐅᖓᕙᕆᐊᕆᔾᔪᑎᖏᓂᒃ. ᓱᓇᒃᑯᑖᓄᑦ ᓴᐳᒻᒥᕆᔨᑦ ᓴᓇᔨᖏᑦ ᓯᕐᒥᓕᖕᒥᑦ ᐃᑲᔪᕈᓐᓇᓐᓂᐊᖅᖢᑎᒃ, ᐊᑐᕆᐊᖃᖅᑕᐅᒍᑎᒃ.  

ᐃᑲᔪᖅᑕᐅᖁᓪᓗᑕ ᓄᓇᐃᓐᓇᒧᑦ ᐊᐅᓪᓚᓐᓂᒻᒥᒃ, ᐊᕙᑎᑦ ᐃᑲᕐᕋᑦ ᖃᖓᑕᓂᒻᒥᒃ ᐱᔪᒪᓯᒪᕗᒍᑦ ᑖᒃᑯᓇᙵᑦ ᐅᑭᐅᖅᑕᖅᑐᒥ 

ᖃᐅᔨᓴᖅᑎᓂᒃ ᐃᑲᔪᖅᓱᐃᔨᑦ ᐱᔨᑦᑎᕋᖅᑎᖏᓂᒃ (PCSP). ᑕᒪᓐᓇ ᓴᓇᓂᒃᓴᖓ ᐅᓪᓗᖁᑎᖃᖅᑎᑕᖅ ᔪᓚᐄ 12 -14. 

ᑖᒃᑯᐊ ᐅᖓᓯᓐᓂᖏᑦ ᓄᓇᐃᑦ ᒥᑦᑎᒪᑕᓕᖕᒥᒃ ᐅᖓᕙᕆᐊᕆᔾᔪᑎᓄᑦ ᐅᖓᓯᓪᓚᕆᐋᓗᙱᑦᑑᒐᓗᐊᖅ, ᑭᓯᐊᓂ ᕚᑐᒃᓴᖏᑦ 

ᓇᑉᐸᖅᑯᑎᓪᓗ ᓇᓚᒍᑎᖏᑦ ᐅᖁᒪᐄᑦᑑᓪᓗᑎᒃ ᐊᖏᔫᓪᓗᑎᓪᓗ, ᐊᑕᐅᓯᐋᑐᐃᓐᓇᒐᒃᓴᐅᓇᑎᒃ ᐊᑐᓂ ᖃᔅᓯᐊᖅᑎᖅ 

ᐅᐸᒋᐊᓕᕗᑦ ᓄᓇᖏᑦ ᐅᓯᔭᖃᓪᓗᑎᒃ ᓴᓇᔭᐅᓂᐊᖅᑐᓂᒃ - ᐊᑖᒍᑦ ᒪᑦᑎᑦᑕᐅᔭᒧᑦ ᐅᓯᔭᐅᓗᑎᒃ - ᐊᒻᒪᓗ ᑭᖑᓂᐊᒍᑦ 

ᓴᓇᔨᑦ ᐋᑕᐅᓕᓪᓗᑎᒃ ᐃᓄᒃᑕᐅᑎᑐᐃᓐᓇᐅᓗᓂ ᖃᖓᑕᓂᖓ. ᐃᓗᓕᖏᑦ ᒪᓕᓐᓂᐊᖅᑐᑦ ᖁᓕᒥᒎᑉ ᐊᑐᐃᓐᓇᐅᓂᐊᓄᑦ 

ᐅᓪᓗᖁᑎᒃᓴᖏᑦ ᓇᓗᓇᐃᕋᔭᓪᓗᐊᖅᑐᑦ ᕖᕗᐊᕆ ᐅᕝᕙᓘᓐᓃᑦ ᒫᔾᔨ 2022. 

ᑕᐃᒪᓕ ᖃᖓᑕᑲᑕᓐᓂᖅ ᐊᑭᑐᓛᖑᑎᓪᓗᒍ ᐊᑭᓕᕆᐊᓕᓐᓄᑦ ᐱᔭᒃᓴᐅᔪᒧᑦ, ᑖᓐᓇ ᐃᓚᖃᕆᐊᖃᕆᕗᖅ ᐊᑭᓕᐅᑎᖏᑕ 

ᓈᓚᐅᑎᓕᕆᔨᖏᑕ ᖃᖓᑕᓂᐊᓄᑦ ᑐᔪᒻᒥᓂᐊᓄᓪᓗ ᒥᑦᑎᒪᑕᓕᖕᒥᑦ. ᐅᑯᐊ ᐃᓗᓕᖏᑦ ᓇᓗᓇᐃᕆᔪᑦ ᑭᓲᓂᖏᓐᓂᒃ.  

ᐊᑭᓪᓗᐊᖓ ᖃᓄᐃᑦᑑᓂᕆᔭᖏᑦ ᐊᑭᑐᔫᑎᑦ 

$30,000* 
15 ᖁᓕᒥᒎᑉ ᐃᑲᕐᕋᖏᑦ PCSP ᖁᓕᒥᒎᖓᓂᒃ [ᐱᐅᓪ 206LR]. (*ᓇᓛᐅᑦᑖᖅᑕᖅ ᐃᒻᒪᖄ 

$2000/ᐃᑲᕐᕋᖅ. ᐅᔾᔨᕆᒍᒃ 2021, ᐊᑭᖓ $1876/ᐃᑲᕐᕋᖅ ᑖᔅᓱᒧᖓᓱᓕ ᖁᓕᒥᒎᒻᒧᑦ.) 

$4,000* 
ᖃᖓᑦᑕᐆᑎᐊ ᑳᓪᒍᕆᒥᑦ ᒥᑦᑎᒪᑕᓕᖕᒧᑦ ᐊᑕᐅᓯᒻᒧᑦ. (*ᐊᑭᓕᐅᑏᑦ ᐅᓪᓗᒥ ᕿᓂᒐᒃᓴᐅᓇᑎᒃ 

ᐃᓗᐃᑦᑑᔪᒧᑦ ᖃᖓᑦᑕᐅᑎᒧᑦ; ᓇᓚᐅᑦᑖᖅ ᐊᒡᒍᖅᓯᒪᓂᓕᒃ ᓄᓇᓕᓐᓄᑦ ᐊᔾᔨᒌᙱᑦᑐᒃᑯᑦ.)  

$400 
ᐋᑐᕚᑉ ᒥᑦᑕᕝᕕᐊᑕ ᑐᔪᒻᒥᔾᔪᑎᒃᓴᖏᑦ ᓈᓚᐅᑎᓕᕆᔨᒧᑦ (ᖃᖓᑕᓂᐊ ᕿᑭᖅᑖᓗᒻᒧᑦ ᐅᑎᒧᓪᓗ 

ᑕᒪᐃᓐᓂᒃ ᐅᓪᓗᓂᒃ ᒪᕐᕉᓐᓂᒃ ᐊᑐᓲᖑᔪᖅ, ᓯᓂᒃᑕᕆᐊᖃᖃᑦᑕᖅᖢᑎᒃ ᑕᐃᑲᓂ).  

$1000 
ᓂᕆᔾᔪᑎᒃᓴᑦ ᐊᑭᖏᑦ ᐊᑕᐅᓯᒻᒧᑦ ᐱᓇᓱᐊᕈᓯᒻᒧᑦ (ᖃᖓᑕᓂᐊ, ᐊᐅᓪᓚᓐᓂᐊ ᓄᓇᒧᑦ, 

ᐅᓪᓗᖏᑦ ᒥᑦᑎᒪᑕᓕᖕᒥᑦ; 5 ᐅᓪᓗᑦ ᓄᓇᕘᒥ, 2 ᐅᓪᓗᐃᑦ ᖃᓪᓗᓈᓂᑦ) ᓈᓚᐅᓯᕆᔨᒧᑦ.  

$500 
ᐅᖁᒪᐄᓗᐊᖅᑐᑦ ᐴᑲᑕᐃᑦ ᐊᑭᖏᑦ ᐊᓯᖏᓪᓗ ᑎᑎᖅᓯᒪᙱᑦᑐᑦ ᐊᑭᓕᕆᐊᖃᓱᑦ ᐊᐅᓪᓛᖅᑐᑦ 

ᐊᑐᓲᖏᑦ (ᓲᕐᓗ ᑖᒃᓯᖓ ᑕᐃᑯᖓ ᑳᓪᒍᕆᐅᑉ ᖃᖓᑕᓲᒃᑯᕕᐋᓄᑦ). 

$0 ᓯᓂᒃᑕᕝᕕᖏᑦ ᒥᑦᑎᒪᑕᓕᖕᒥᑦ – ᓈᓚᐅᓯᕆᔨᕗᑦ ᑐᔪᒻᒥᓂᐊᖅᑐᖅ ᑕᐃᑲᓂ TU. 

$35,900 ᓇᓚᐅᑦᑖᖅᑕᑦ ᐊᑭᓪᓗᐊᖓ ᑲᑎᖢᒍ ᐊᐅᔭᖓᓄᑭ 2022 (2022/23 ᐊᕐᕌᒍᖓᓄᑦ) 

 

ᓯᕗᓂᑦᑎᒍᑦ ᓴᖅᑭᑦᑐᓐᓇᑐᐃᓐᓇᕆᐊᓖᑦ 

ᓄᓇᙳᐊᑦ ᑕᑯᓪᓗᒋᑦ ᖁᓛᓃᑦᑐᑦ, ᐊᑐᖅᑐᑦ ᐅᓪᓗᒥ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᖏᑕ ᐅᖓᕙᕆᐊᕆᔾᔪᑎᖏᑦ 

ᓇᒃᑎᖃᑎᒋᑦ ᑐᓵᔭᐅᔪᓐᓇᑦᑎᐊᓱᑦ ᐊᕙᑖᒍᑦ ᒥᑦᑎᒪᑕᓕᐅᑉ ᓴᓂᕌᓂᓪᓗ ᑕᕆᐅᖏᒍᑦ ᓄᓇᖏᒍᓪᓗ. ᑕᒪᓐᓇ ᑐᓴᖅᑕᐅᒪᓂᐊ, 

ᑭᓯᐊᓂᓕ, ᐅᖓᑖᓅᓗᐊᓐᓇᓂ ᐃᒡᓗᐊᓄᑦ ᑲᖏᖅᖢᖓᑕ ᐱᖓᓐᓈᓄᑦ ᓯᐅᕋᓕᐅᑉ ᑎᒥᐋᓂᒃ ᐅᕝᕙᓘᓐᓃᑦ ᐃᒃᐱᐊᔾᔫᑉ 

ᒥᒃᓴᓄᑦ (ᓄᓇᓕᖓ ᐱᖃᒻᒥᔫᒐᓗᐊᖅ ᕼᐋᒻᓚᖏᓄᑦ - ᐱᒋᔭᓄᑦ ᓂᒃᓯᒃᓯᒪᔾᔪᑎᑦ ᐃᓄᖁᑎᖏᓄᑦ ᑲᖏᖅᖢᐋᓗᖓᓂ). 

ᑕᒪᓐᓇ ᐅᖓᕙᕆᔭᖃᓐᓂᖅ ᐅᖓᑖᓄᑦ ᑲᒪᒋᔭᐅᔪᒃᓴᖅ ᑕᓪᓗᕈᑎᐅᑉ TINMCA ᐊᐅᓚᑕᖏᓄᑦ ᐊᑯᓐᓂᐊᒍᑦ ᑲᓇᑕᐅᑉ 

ᒥᕐᖑᐃᖅᓯᕝᕕᓕᕆᔨᖏᑕ ᓴᓇᔨᖏᓄᑦ ᐊᒻᒪᓗ ᓇᐅᑦᑎᖅᓱᖅᑏᑦ ᓴᓇᔨᖏᑦ ᐱᕙᓪᓕᐋᓕᕈᑎᒃ ᐊᒡᒋᖅᑐᑦ ᐊᕐᕌᒍᑦ ᐃᓗᐊᓂ. 

ᖄᒃᑲᓐᓂᐊᒍᑦ ᐅᖓᕙᕆᐊᕆᔾᔪᑎᒃᓴᖏᑦ ᑭᖑᓕᕇᓪᓗᑎᒃ ᐃᓚᔭᐅᔭᕆᐊᖃᑎᖅᑐᑦ ᐊᕐᕌᒎᓂᐊᖅᑐᒃᑯᑦ (ᓲᕐᓗ ᑖᒃᑯᐊ 

ᓈᓚᐅᑎᐅᑉ ᐊᐅᓪᓛᖅᑕᖏᑦ ᐊᖅᑯᓵᖅᑕᕈᓐᓇᓪᓗᑎᒃ ᐊᑯᓐᓂᖅᓱᓪᓗᒋᑦ ᐅᖓᕙᕆᐊᕆᔾᔪᑎᖏᒍᑦ ᐊᑯᓕᖃᙱᓪᓗᑎᒃ), 

ᑭᓯᐊᓂᓕ ᓯᕗᓂᐋᒍᑦ ᐸᕐᓈᖑᔪᒃᑯᑦ ᐃᓂᓕᐅᖅᑕᐅᓂᖏᑦ ᑕᒪᒃᑯᐊ ᐅᖓᕙᕈᑎᒃᓴᑦ ᓈᓚᐅᑎᓄᑦ ᐃᑲᔪᑦᑎᐊᖁᓪᓗᒋᑦ 

ᐃᓗᐃᑦᑑᔪᒥᒃ ᐅᖓᓯᒃᑐᒧᓪᓗ ᑕᕆᐅᖏᓄᑦ ᑐᓵᔭᐅᔪᓐᓇᓪᓗᑎᒃ ᓇᒧᓕᒫᖅ ᑲᒪᒋᔭᖃᕝᕕᐅᓲᑉ ᐃᓂᒋᔭᖏᓄᑦ ᑕᓪᓗᕈᑎᒥ. 

 

 

 


